
CESAR MALLORQUI

Escritor, publicista e xornalista, César Mallorqui é un
recofiecido autor dedicado a literatura infantil e xuvenil.

Fillo do cofiecido autor do Coyote, José Mallorqui, iniciou a
sUa carreira como xornalista na Cadea Ser antes de traballar
como creativo en varias axencias de publicidade.

Actualmente dedicase por completo a literatura xuvenil e &
novela negra. Na sua producion haberia que destacar titulos
como As bagoas de Shiva, A porta de Agartha ou O circulo
de Jerico.

Mallorqui gafiou numerosos premios, tanto en conto curto
como en novela. Entre eles poderiamos nomear o Alberto
Magno, o Domingo Santos, o UPC, o Ignotus -estes dentro
do relato de ciencia ficcién- e en literatura xuvenil o Premio
EDEBE ou o Gran Angular, ademais do recofiecemento do
Premio Nacional de Literatura Infantil e Xuvenil de 2013.



Rapaz omega César Mallorqui

RAPAZ OMEGA

Ring ring...!

Vefia, Vefia, esperta, estda a soar o espertador.
Arriba, durmitdn, abre os ollos e mira pola xane-
la; comeza un novo dia e a mafna é espléndida.
Anda, non sexas folgazan e sae da cama; pensa
que hoxe é o primeiro dia do resto de toda a tua
vida e calquera cousa pode suceder, pois 0 mundo
esta cheo de promesas.

Incorpdraste e sentas na cama cos ollos ainda
inchados polo sono; durante uns segundos sentes
unha punzada de angustia por espertar, pero esa
dor, esa trade xordo que te perfora por dentro,
desaparece aos poucos sumida na resignacion. Un
novo dia, si, un dia no que todo é posible. Levan-
taste, duchaste, pos o uniforme do colexio, almor-
zas na cocifa, recolles a mochila cos libros e des-
pideste de mama cun fugaz bico. Que pases un bo
dia, di ela, sorrindo. Un bo dia... como onte, como
mafda, como sempre.

Saes a rua; a maia é solleira pero fria, as persoas
que poboan as beirarrias deambulan con présa,
coma se todos chegasen tarde a algun sitio. Envu-



rullaste no chaquetdn e metes as mans nos petos
para protexelas do frio, botas a andar cara ao co-
lexio; sO estda a seis mazas de distancia, tan so
dez minutos de tranquila camifiada. Miras o reloxo
que preside a torre dunha igrexa: marca as nove
menos cinco, faltan quince minutos para que em-
pecen as clases. Automaticamente, case sen deca-
tareste, comezas a camifar mais amodo; se che-
gas demasiado cedo, atoparaste aos teus compa-
Aeiros no patio, e iso non é bo, verdade?, non,
non, non, nada bo, asi que non corras, tranquilo,
arrastra os pés, procura atrasar ao maximo o
momento da chegada.

As nove en punto... As nove e cinco... Cruzas o
viaduto que salva un desnivel entre duas ruas; xa
ves o colexio, ai estd, fronte a ti. Conforme te
achegas, un né vaise formando no teu estdmago e
sentes ganas de dar a volta e afastarte correndo,
perderte nas ruas, desaparecer, pero sabes que
non podes, sabes que cadeas invisibles te atan ao
teu deber, e o teu deber é ir ao colexio, estudar,
formarte, e aguantar, e aguantar, e aguantar,
aturar o insoportable.

Xa estd, chegaches. O patio atdpase case deserto,
boa sorte; cruzas o enreixado e botas a andar ca-
ra ao edificio do colexio. De supeto, escoitas as
tlas costas un repenique de pasos acelerados;
son tres compafieiros teus que chegan correndo
para non atrasarse. Ao pasar ao teu lado, un deles
dache un doloroso palmetazo na caluga; os ou-
tros dous rin e cospen algin comentario ferinte.

Baixas a mirada e segues camifiando en silencio;
hoxe non vas chorar, diste apertando os dentes,
non, non choraras. Eles pasan de longo —o eco da
sUa carreira reverberando nos corredores— e ti,
coa mirada fixa no chan, sobes as escaleiras, cru-
zas o limiar e penetras nun longo corredor inzado
de aulas. O vocerio dos rapaces chégache amor-
tecido polos tabiques.

Entras na clase. O profesor xa veu e os alumnos
estan a sentar. Deixas o chaquetdon nunha per-
cha e dirixeste ao teu pupitre, que se atopa ao
fondo da aula, nun recanto. Cando estas a piques
de chegar, alguén che pon a cambadela e das un
tropezon, pero logras non caer.Un ramallo de risas
florea ao teu arredor. Ruborizaste e tentas tragar
cuspe, pero tes a boca seca. Encaixas a mandibula
—hoxe non vas chorar, non— sentas , e sacas o
libro de ciencias naturais, e polo sobre o pupitre, e
perdes a mirada esquivando os ollos dos demais.
A clase iniciase. O profesor comeza a falar acerca
dos animais sociais.

Os lobos son unha especie social e o seu compor-
tamento esta en gran medida condicionado polas
relacions con outros membros da sua raza. A sua
forma usual de organizacion é a manda, un grupo
mais ou menos amplo de exemplares rexido por
unha severa pauta xerarquica. Asi pois, cada
membro da manda posue un diferente grao de
status que determina o seu acceso ao alimento e
a reproducion. Os rangos establécense mediante
unha serie de loitas e enfrontamentos rituais nos



qgue realmente pesa mais o caracter e a actitude
qgue o tamafo ou a forza. Cada manda ten dous
lideres claros: o macho alfa e a femia alfa, que
guian os movementos do grupo e tefien preemi-
nencia sobre os demais a hora de alimentarse,
procrear e criar as suas carnadas.

Por baixo dos lideres atépase o macho ou a femia
beta, que sé6 mostra obediencia aos alfas, e asi
sucesivamente. En ocasions, existe un rango mar-
xinal chamado omega. O lobo omega ocupa o ul-
timo posto da manda e é o branco de todas as
agresions sociais. Vitima do desprezo dos seus
conxéneres, o lobo omega adopta unha actitude
de submision permanente e pode acabar abando-
nando o grupo para converterse nun lobo solitario.

As dez e cinco, acaba a clase; no medio do bal-
bordo dos alumnos, o profesor de ciencias vaise, e
entra o de matematicas. Cincuenta e cinco tedio-
sos minutos despois, conclien os numeros e co-
meza a clase de lingua. A profesora preglntache e
ti, entre titubeos, contestas erroneamente; os
teus companeiros rin. De ti. Unha vez mais. Non
importa, estas afeito.

As doce menos cinco; soa o timbre que marca o
comezo do recreo. Os alumnos abandonan en
multitude a aula, pero ti falo amodo, sen présa,
porque sabes que nada nin ninguén te espera.
Saes ao patio, dirixeste a un recuncho, sentas no
chan, coas costas apoiadas contra un muro, e
contemplas aos demais. Ninguén che vai a pedir



Rapaz omega César Mallorqui

gue xogues ao futbol, ninguén se vai a achegar a
ti para charlar; con sorte, nin sequera se meteran
contigo. E o baleiro absoluto, o illamento total.
Mesmo aqueles que nunca che fixeron nada se
manteran afastados, pois falar contigo é caer moi
baixo, asi que se limitaran a ignorarte.

En certo xeito, este € o peor momento do dia,
verdade?, cando durante o recreo ves aos teus
compafeiros xogar e rir.Entén, a soidade bodtase
sobre ti como unha lousa e sentes unha tristeza
enorme consumindote por dentro, e preguntaste
por que, que lles fixeches ti para que te traten asi,
pero iso da igual, mozo omega; poida que sexas
mais baixo, ou mais gordo, ou mais timido, ou
mais torpe, non importa; o Unico que conta € que
es distinto e es mais débil. Ese é o teu pecado e
eles son o castigo.

As doce e cuarto, acaba o recreo. As duas seguin-
tes clases —musica e plastica— transcorren sen
incidentes e chega a hora da comida. Dirixeste ao
comedor xunto co resto dos alumnos e sitlaste ao
final da cola; cando chega a tua quenda, colles a
bandexa coa comida e sentas nunha das mesas,
nunha esquina, case no bordo do banco corrido,
lonxe dos demais. Ninguén che fala mentres co-
medes, ninguén se achega a ti, nin sequera te mi-
ran. Hai centos de mozos rodeandote, pero estds
s6. Cando chegas a sobremesa, colles un pouco
de flan coa culler, Iévalo a boca e cospelo ao ins-



tante; alguén lle botou sal. Escoitas unhas risas,
pero non miras a ninguén; bebes un longo grolo
de auga e o sabor salgado esvaese. O amargo,
non; ese queda, sempre esta ai.

Despois de xantar, todo o mundo vai ao patio. Ti
dirixeste a un recuncho, detras da cancha de ba-
loncesto, onde ninguén poida verte, e permaneces
ai sen facer nada, sen pensares en nada, porque
pensar doe. As tres e vinte e cinco; regresades a
aula e comeza a clase de ciencias sociais, e logo,
as catro e vinte, a ultima do dia, inglés. As cinco e
cuarto soa o timbre que marca o final das clases.
No medio dun barullo de voces, os alumnos reco-
llen as slUas cousas € saen as carreiras; ti, pola
contra, permaneces sentado, gardando moi amo-
do os libros e os cadernos na mochila, ata que a
aula queda baleira, e entén te levantas, pos o
chaquetdén e saes ao corredor coa mochila nas
mans. Pero se querias pasar inadvertido, equivo-
cacheste, pois cinco ou seis compafeiros teus
atopanse ainda ai, no corredor; non estaban a te
esperar, sinxelamente quedaronse charlando, pe-
ro ti apareciches de supeto e a tentacién é dema-
siado forte como para deixala correr.

Ao pasar polo seu cardn, un dos alumnos dalle un
lapote & tla mochila e tiracha ao chan. Anicaste
para collela, pero o mozo dalle unha patada e pa-
salla a outro, coma se fose un balén, e asi unha e
outra vez, ti correndo dun lado a outro no medio
dos riso e as burlas dos demais, e a mochila de pé
en pé, de patada en patada. De supeto, un dos

golpes fai que un libro, o de ciencias naturais, caia
ao chan. Logras recuperar a mochila e agachaste
para coller o libro, pero uno dos mozos dalle un
puntapé e o libro sae despedido polo aire, coa cu-
berta desprendida e varias follas rotas. Unha delas
planea lentamente e cae aos teus pés; na folla
pode verse a foto dun lobo. De supeto, quedas
sen forzas, baleiro, demolido. Coa vista fixa na
foto, deixas caer os brazos e a mochila, e logo er-
gues a mirada ata atopar os ollos dun dos lobos,
que estd a rir a gargalladas de ti, e contémplalo
sen ira, sen resentimento, sé con infinita tristeza
e cunha muda pregunta titilando nas tuas pupi-
las: por que...?

Aos poucos, a risa conxélase nas fauces do lobo;
a sUa mirada vacila e apartaa de ti, virase. Veia,
vamos, di; que lle dean a este friki, e afastase en
direccion & saida sen atreverse a volver a vista
atras. Ainda rindo, os demais lobos ségueno. Can-
do desaparecen da tua vista, abaixaste e recolles
os maltreitos restos do libro, e ordénalos con coi-
dado, coma se atendeses un enfermo, e volvelos
meter na mochila, e mentres encaixas a mandibu-
la e apertas os beizos, porque non vas chorar, ho-
Xe non, mozo omega, non choraras.

Pos a mochila as costas, percorres o deserto co-
rredor coa mirada perdida e cruzas o patio; ainda
queda xente xogando nas pistas de deportes, ou
remoloneando xunto & entrada, pero ninguén te
mira e ti non miras a ninguén. Saes & rua e botas
a andar de regreso a casa; non pensas en nada,



non sentes nada. Ao chegar ao viaduto, sen saber
por que, deteste, apdiaste na varanda e miras ca-
ra abaixo; debes de estar a uns dez metros de
altura sobre a rda. O trafico roxe ao teu arredor.
Durante longos segundos, non fas mais nada que
contemplar o baleiro que se abre diante tua, coa
mente desconectada e o corazdn anestesiado,
pero lentamente as imaxes e os recordos volven a
ti, e regresan con mais forza que nunca a tristeza
e a soidade, e preguntaste por que non lle gustas
a ninguén, por que te desprezan tanto os demais;
entdn pensas que poida que tefian razdn, que se
cadra es unha merda, que quizais mereces ese
desprezo porque non vales nada. Non seria mais
sinxelo acabar con todo dunha vez, pofier fin para
sempre & dor e a soidade? E fcil, pensas, basta-
ria con saltar por enriba da varanda e deixarme
caer...

De sUpeto, apartas a mirada do baleiro, e as ba-
goas, que ata agora lograras manter baixo con-
trol, apinanse nos teus ollos como unha inunda-
cion. E botas a correr a vez que choras, e corres
con todas as tuas forzas, corres, corres, corres
fuxindo de ti mesmo, porque te das medo; e can-
do finalmente chegas ao parque que esta xunto a
tla casa, déixaste caer exhausto nun banco,
ocultas o rostro entre as mans e ai permaneces un
bo anaco, o punteo dos xadeos mesturandose co
rumoreo dos saloucos.

Uns minutos mais tarde, cando se esgota o ma-
nancial das bagoas, enxugas os ollos coa manga

do chaquetdén, aproximaste a unha fonte, lavas a
cara e das unha volta sen rumbo fixo para que as
pegadas do pranto se esvaian porque non queres
que a tua nai che pregunte nada. Regresas a casa
e bicas a mama. Que tal o dia?, di ela, e ti res-
pondes: Moi ben. Logo, ainda que non tes fame,
merendas, e vas ao teu cuarto para estudar, pero
non podes concentrarte. Nunca podes concentrar-
te. Chega papa do traballo e saudalo, e pouco
despois ceades os tres xuntos, e ves un intre a
television, pero estds distraido e custache seguir o
fio dos programas, asi que te despides dos teus
pais, lavas os dentes, vas ao teu cuarto, pos o pi-
xama, déitaste e apagas a luz. Tardas moito en
conciliar o sono, pero aos poucos logras ir sumin-
dote na inconsciencia. Este € o mellor momento
do dia, verdade?, porque cando dormes non sen-
tes nada e poida que sofies que non estas so, asi
que pecha os ollos, mozo omega, reflxiate no so-
Ao, pobre neno ferido, porque ali os lobos non po-
deran atraparte.

Ring-ring...!

Arriba,arriba, preguiceiro, esta a soar o esperta-
dor. Levantate, durmitén, amence un novo dia,
un dia cargado de promesas, un dia luminoso on-
de todo pode ocorrer.

Un dia mais no inferno.

